
REPUBLIKA E SHQIPËRISË
KOMISIONI QENDROR I ZGJEDHJEVE

V E N D I M

PËR LIRIMIN NGA DETYRA TË ANËTARIT TË KZAZ-SË  NR. 78, QARKU GJIROKASTËR, PËR ZGJEDHJET PËR ORGANET E QEVERISJES VENDORE TË DATËS 21 QERSHOR 2015
Komisioni Qendror i Zgjedhjeve në mbledhjen e datës 00.06.2015, me pjesëmarrjen e:

shqyrtoi çështjen me :
OBJEKT: 
Për lirimin nga detyra të anëtarit të KZAZ-së nr. 78, qarku Gjirokastër, për zgjedhjet për organet e qeverisjes vendore, të datës 21 qershor 2015.
BAZA LIGJORE:     
Neni 23 pika 1 gërma a, i ligjit Nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.
KQZ, pasi shqyrtoi dokumentacionin dhe propozimet e paraqitura,

V Ë R E N
Partia Lëvizja Socialiste për Integrim, i është drejtuar KQZ-së me kërkesën për lirimin nga detyra të anëtarëve të KZAZ-së nr. 78, qarku Gjirokastër, znj. Matilda Koca dhe z. Nevruz Shehu, duke parashtruar se:

Të dy anëtarët e KZAZ-së nr. 78 janë në shkelje të dispozitës ligjore të sipërcituar pasi: znj. Matilda Koca është kandidate për Këshillin e Bashkisë Gjirokastër, propozuar nga Partia Demokratike dh z. Nevruz Shehu ka vajzën znj. Oleandra Nevruz Puli kandidate për Këshillin e Bashkisë Gjirokastër, propozuar po nga Partia Demokratike. Në bazë të nenit 35, pika 4 e Kodit Zgjedhor, kjo situatë sjell paligjshmëri në vendimet e marra dhe duhet zgjidhur nga ana e KQZ-së. 

KQZ, në vlerësim të fakteve si më lart referuar,  dhe në zbatim të përcaktimeve të nenit 32, pika 2, gërma”a” dhe pika 3, ka kompetencën të lirojë, kryesisht, nga detyra anëtarët e KZAZ-ve, kur provohen shkaqet e parashikuara në dispozitën sipërcituar. Znj. Matilda Namik Koca, me detyrë anëtare e KZAZ 78, është  e renditur në listën e kandidatëve të PD-së për këshillin bashkiak Gjirokastër.
Për anëtarin tjetër, zotin Nevruz Shehu, me dokumentacionin e depozitur nuk provohet fakti se është në lidhje gjinie me kandidaten për këshillin bashkiak të Bashkisë Gjirokastër, Oleandra Nevruz Puli. 

 PËR KËTO ARSYE
Bazuar në nenin 23, pika 1, germa “a”, nenin 29, pika 7, nenin 32, pika 2, germa “a” dhe pika 3, të ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, vendimin e KQZ-së Nr. 4, datë 21.01.2015 “Për caktimin e partive politike që kanë të drejtë të paraqesin propozime për anëtarë të KZAZ-ve, në zgjedhjet për organet e qeverisjes vendore të datës 21.06.2015”,  Komisioni Qendror i Zgjedhjeve,
V E N D 0 S I:
1. Të lirojë nga detyra anëtaren e KZAZ-së nr. 78, Qarku Gjirokastër, znj. Matilda Koça.
2. Partia Demokratike e Shqipërisë, të paraqesë propozim për plotësim të vakancës së krijuar brenda datës 20.06.2015.
Ky vendim hyn nё fuqi menjёherё.

